
Pengenalan
Kolonisasi merupakan sebuah idea atau usaha pihak penjajah barat yang menggunakan slogan penting seperti “The White Man’s Burden” bagi memajukan dan memodenkan penduduk tempatan di negara-negara Asia, Amerika Selatan dan Afrika. Ia juga ialah satu usaha bagi mendapatkan sumber asli dan tenaga buruh bagi tujuan perindustrian serta mewujudkan mental colonial di kalangan masyarakat. Selain itu, menurut Prof. Dr Kamaruzaman bin Yusoff, dekolonisasi dapat didefinisikan sebagai proses pembebasan dari unsur penjajahan secara berterusan supaya mengurangkan pengaruh penjajah walaupun sukar dihapuskan melalui rundingan atau peperangan. Beliau juga memberikan penekanan terhadap proses yang berlaku semasa dekolonisasi seperti mengembalikan kuasa autonomi negara, membebaskan tanah air, struktur pendidikan dan pelaksanaan undang-undang. Maka, dekolonisasi dapat dibahagikan kepada dua bahagian iaitu dekolonisasi fizikal dan dekolonisasi pemikiran.
Dekolonisasi Pemikiran
Dekolonisasi pemikiran atau epistemologi ialah pembebasan pengaruh penjajah Barat dari sudut pemikiran untuk membezakan nilai sesuatu perkara. Dr Nasruddin bin Yunos telah memberi pencerahan dalam tajuk ini kepada beberapa aspek: 
a) Pengukuhan Bahasa tempatan kerana ia dapat membentuk jati diri dan sarat dengan nilai tempatan. Masyarakat kini lebih menumpukan pada penguasaan bahasa Inggeris yang diguna pakai di seluruh dunia sebagai bahasa penggantara. 
b) Keutamaan budaya. Ramai generasi muda yang terikut-ikut dengan budaya penjajah sehingga mereka keliru dan lupa identiti bangsa.
c) Penghayatan agama. Mereka mula tidak mempercayai akan kewujudan tuhan atau kuasa alam yang menjadi kepercayaan masyarakat tradisional. Hal ini kerana mereka lebih mempercayai kekuasaan diri.
d) Pemantapan ilmu pengetahuan. Penduduk tempatan seharusnya mengubah pandangan orientalisme kepada oksidentalisme dengan melibatkan diri dalam bidang ilmu dan menulis buku-buku sebagai rujukan.
e) Dasar ekonomi. Teori ekonomi barat yang telah diguna pakai di negara jelas tidak membuahkan hasil apabila wujud jurang ekonomi yang besar antara orang yang kaya dan miskin. Oleh sebab itu, penggunaan sistem ekonomi yang dianjurkan oleh agama Islam boleh digunakan bagi mengurangkan kadar kemiskinan
f) Pembebasan dari media sosial dan internet. 
Neokolonisasi
Neokolonisasi merupakan jajahan dengan cara yang baharu ke atas negara ketiga atau negara yang sedang membangun. Proses jajahan tidak lagi dijalankan secara fizikal tetapi lebih tertumpu kepada ideologi seperti penggunaan istilah ‘globalisasi’ secara ekonomi, teknologi dan keselamatan. Dari sudut ekonomi, penjajah memperkenalkan perdagangan bebas dan memaksa nilai-nilai ekonomi mereka ke dalam negara. Kononnya, kedatangan mereka ke dalam negara bagi membantu memajukan negara dan membuka lebih banyak peluang pekerjaan. Sebaliknya, mereka lebih giat dalam mengukuhkan pengaruh mereka dalam pelbagai aspek terutamanya dalam bidang teknologi, robotik dan rangkaian maklumat. Tambahan pula, mereka sudah berjaya menguasai budaya tempatan dengan mengubah corak hidup masyarakat kepada lebih bersifat kebaratan dan bebas. Mereka juga licik memberi janji manis dengan memberikan bantuan bersyarat dengan menukar beberapa sektor awam yang penting dalam negara kepada swasta. Kesannya, ekonomi negara yang bebas tetapi dikongkong oleh penjajah dan pemikiran bahawa negara Barat adalah yang terbaik dalam pelbagai aspek.
Langkah-langkah Kerajaan Membina Jati Diri Rakyat
1. Melaksanakan dasar-dasar kerajaan untuk dihayati oleh semua penduduk.
2. Transformasi Pendidikan yang memberi penekanan kepada akademik dan pembentukan akhlak generasi muda.
3. Penerapan rukun negara dan pengutamaan Bahasa Melayu sebagai bahasa kebangsaan.
Peranan Pelajar Dalam Konteks Pembangunan Negara 
Pelajar-pelajar diingatkan untuk sentiasa bersedia menuntut ilmu secara berterusan sama ada melalui pendidikan formal dan pendidikan tidak formal. Hal ini kerana mewujudkan tenaga mahir dan pakar dalam bidang tertentu di masa hadapan supaya tidak mengharapkan kepada tenaga mahir luar. Selain itu, peranan pelajar dalam mengamalkan semua prinsip yang diterima oleh setiap bangsa di Malaysia. Penduduk Malaysia yang berbilang kaum, agama dan bahasa haruslah bertoleransi antara satu sama lain bagi mewujudkan tampuk pemerintahan mengikut acuan kita yang tersendiri. Kita juga mestilah berlapang dada menerima kedatangan etnik lain kerana pembentukan negara adalah hasil titik peluh Kerjasama pemimpin-pemimpin dari pelbagai bangsa. Akhir sekali, pelajar-pelajar perlu sedar dan mengaku bahawa kita masih terbelenggu dengan neokolonisi. Natijahnya, kita akan lebih berusaha dan melakukan perancangan terbaik bagi membina identiti bangsa.

